
MELAO YA BOITSHWARO YA MOKOPI
TSEBO KA GA GAGO ) )
POTSOLOTSO YA MO INTHANETENG YA TSHIRELETSO YA BODITSHABATSHABA

O dirile kopo ya tshireletso ya boditShabatSshaba mo nageng eno mme wa neela
lefapha le tshedimosetso mabapi le kopo ya gago mo lenaaneng la dipotso. Morero
wa potsolotso ya mo inthaneteng ke go sekaseka dintlha tse di feletseng tsa kopo ya
gago, go tloga mo tshedimosetsong e o e neileng pele le e nngwe e o tla e tlamelang
mo potsolotsong ya gago. O tla bodiwa dipotso tse di tseneletseng mabapi le dintlha
tse o di tlhagisitseng le tse dingwe tse mopotsolotsi a di bonang di le botlhokwa. Fa
go na le potso e o sa e tlhaloganyeng, o tshwanetse go kopa tlhaloso mo
mopotsolotsing.

O tshwanetse go tlhalosa mabaka a gago ka botlalo le go neela tshedimosetso
e e feletseng e e amanang le seemo sa gago. Potsolotso eno ke sebaka sa gago
sa go tlhalosa sentle lebaka la go bo o sa batle go boela kwa nageng ya gago. Ke
boikarabelo jwa gago go dirisana le ba botsolotsi sentle le go bua boammaaruri.
Rekoto e e kwadilweng ya potsolotso ya gago e tla bolokwa ke mokwaledi wa dipotso
mme o tla e buisediwa gape go go fa tshono ya go baakanya diphoso fadile teng. O
tla kopiwa go netefatsa ka molomo gore o dumalana le rekoto ya potsolotso fae ntse
e tsweletse.

Lefapha la Tshireletso ya BoditShabatShaba ga le kitla le ikgolaganya le balaodi ba
naga e o e tlogetseng.

Morago ga potsolotso, tshwetso e tla dirwa mabapi le kopo ya gago, mme fa e sa
siama, o tla nna le tshono ya go ikuela kwa lekgotleng le le okametseng dipaakanyo
tsa tshireletso.

Seabe sa motoloki: Fa motoloki a le teng, o tla ranola dipotso le dikarabo tsa gago
ka botlalo. Ga a kitla a go naya kgakololo kgotsa go tlhagisa maikutlo ka kopo ya
gago. O tshwanetse go dirisana fela ka mafoko a mopotsolotsi.

Moemedi wa Semolao: Fa moemedi wa gago wa semolao a le teng, o letleletswe go
kwala dintlha tsa potsolotso, mme ga a a letlelelwa go go arabela dipotso kgotsa go
tsenelela potsolotso. Kwa bokhutlong, o tla fiwa sebaka sa go neela ditshwaelo fa a
na le tsona.

O tla kopiwa go netefatsa gore o badile le go tlhaloganya tokomane eno kwa
tshimologong ya potsolotso ya gago.

Leina la mokopi:

Letlha le le dumalanweng: DD/MM/YYYY

Nako e e dumalanweng: DD/MM/YYYY




